
>>  Ek wil asb inteken op Verskil              

  >>  Kanselleer asb my intekening op Verskil

NUUSBRIEE = NOORDELIKE SINODE




Kliek op die knoppie en besoek ons sinode se webwerf [www.ngk-ntvl.com]. Besoek onder andere die volgende skakels:
* Verskil - vorige uitgawes - kliek hier    * Sinodale dagboek  - kliek hier vir 'n samevatting van belangrike datums  *  Vrouebelange: Toerustingseminaar 19 September 2009 - kliek hier  

3 Augustus 2009 
  ______________________________________________________________________
 
Algemene Sinode

1.  Heartlines: Forgood - Die Moderamen van die NG Kerk se Algemene Sinode ondersteun Heartlines reeds die afgelope paar jaar. Daarom word u aandag  - waar van toepassing  - ook gevra vir die versoek ten opsigte van die My Faith-spasie op die forgood webblad, soos in die kommunikasie aangeheg. 

*************************************************************
2.  ASM vergadering - terugvoer:  Aangeheg drie belangrike besluite wat by die Algemene Sinode Moderamen (ASM) se vergadering [23-24 Junie in Benoni] geneem is.  Natuurlik is daar nog baie ander besluite geneem, maar hierdie sake moet asseblief so goed as moontlik aan die kerk (lidmate) gekommunikeer word.  Die drie sake is:

*  Besluite oor die verklaring van die moderators oor die Opstanding aangeheg. 

*  Beskouing van die moderamen oor die Belydenis van Belhar en hoe dit die ASM se funksionering sal raak aangeheg. 

*  Standpunt-dokument van die Moderamen oor die verhouding Kerk en Wetenskap aangeheg.


Redakteur: Kerkbode
Die Algemene Taakspan vir Kommunikasie en Media (ATKM), in samewerking met die moderatuur van die Algemene Sinode van die NG Kerk, het op Donderdag 30 Julie vir ds Anton Pienaar aangewys as die nuwe redakteur van Kerkbode. Hy dien tans tydelik in hierdie pos. Dit is 'n reëling (kontrak) wat voorlopig vir twee jaar sal geld.

Aangesien die pos net 'n 50%-pos is, sal ds Pienaar voorlopig in sy huidige gemeente, Stellastraat (Suid-Oos-Pretoria), aanbly. Hy sal egter twee maal per maand 'n groot gedeelte van sy tyd op Wellington spandeer, waar hy voortaan volledig verantwoordelikheid vir die inhoud van Kerkbode op hom sal neem.  Ons beste wense vir Anton en die redaksie vir die volgende fase van Kerkbode wat hiermee begin. [Dr Ben du Toit: Redakteur Elektroniese Kommunikasie en Parlementêre Lessenaar Algemene Sinode NG Kerk]
 

Bybel-Media nuus
 

Lees in hierdie week se nuusbrief meer oor die jongste B-M publikasie: Missionary Perspectives in the New Testament en van die Mema-Media se jongste toevoeging tot unieke kinder-CDs.  [Aangeheg]
 

Teo-nuus
 

Gerda de Villiers skryf verder in haar reeks oor Roma urbs aeterna. Verder skryf Alphonso Groenewald oor 'n studiebesoek aan die Pontoficio Instituto Biblico in Rome en prof Julian Müller oor die gesprek oor die opstanding. 

Alphonso Groenewald vertel meer van artikels wat in  Verbum et Ecclesia (www.ve.org.za) en HTS (www.hts.org.za) verskyn het. Daar is ook 'n interessante brief van die Rooms Katolieke Aartsbiskop van Pretoria se brief oor Calvyn en die Reformasie
 

Getuienisforum : Konferensie
 

Die nuusbrief van die Getuienisforum bevat interessante inligting.  Die belangrikste is die volledige inligting oor die konferensie oor Kultuur en Bediening wat op 21-22 Augustus plaasvind.
>> Die inligtingstuk oor die konferensie, wat ook die program en inskrywingsvorm insluit, kan deur die skakel [http://getuienisforum.org.za/algemeen/konferensie-kultuur-en-bediening-258] op die nuusbrief van die webtuiste afgelaai word.
>>  Daar is nog geleentheid om in te skryf!
 

Tendense en die toekoms - kom toer saam op 12-26 April 2010...
 

>>  Hiermee ‘n vriendelike uitnodiging om saam met drr Nelus Niemandt en Willem Pretorius gedurende 12 - 26 April 2010 te kom toer in lande soos Engeland, Nederland en Switzerland waar hoofstroom- sowel as ontluikende kerkgemeenskape besoek gaan word.  Tydens die besoek gaan daar probeer vasgestel word wat aan die gang is met kerke wat nuut ontdek dat God hulle die wêreld in stuur?  
>>  Ander vrae wat ook ondersoek gaan word, is:
* Wat is met kerke aan die gang in lande waar postmodernisme en sekularisasie ver gevorder het en kan hoofstroomkerke postmodernisme oorleef?
* Hoe lyk vernuwende lirturgie en jeugwerk in nuwe kerke?
* Hoe lyk die planne wat ou, hoofstroomkerke in Brittanje en Nederland maak en is daar kanse op herlewing in Europa? 
* Wat kan ons in Afrika en Suid-Afrika leer by ons broers en susters in die Noorde?
>>  Kontak vir Willem Pretorius vir verdere vrae of as jy belangstel: willem.pretorius@kameeldrif.ng.org.za
 

Spiritualiteitsretreat
 

Tema:  'Intimiteit met die Here' onder leiding van Dr Willem Nicol
Wanneer:  26-28 Oktober 2009
Plek:  Good Shepherd Retreat Centre
Koste:  R670.00[image: image3.jpg]



Besprekings:  Bespreek eers telefonies by Hermien Swart, tel (012)440-6525 - volg dit dan op met die inskrywingsvorm en betaling van liefs die volle bedrag, anders R350.00 as deposito.  Betaling kan elektronies of per tjek gedoen word.  
>>  Volledige besonderhede is op die inskrywingsvorm - kliek hier.  Sluitingsdatum vir inskrywings: 16 Oktober 2009

 

Kollega- en gemeente-nuus  
Florandia bied weer 'n Interkerklike gholfdag aan op 18 September 2009 by Magaliespark Buiteklub. 
>>  Wie mag deelneem? - lidmate van enige gemeente. 
>>  Laas jaar se gholfdag was 'n reuse sukses en is deur almal wat daar was baie geniet!!   
>>  Lees in die aangehegte brosjure meer oor die geleentheid.
>>  Navrae: Frits Beytell (sel 0833080213)
*************************************************************
Wierdapark-Suid:  Persone wat belangstel om einde Februarie 2010 aan die PEN-fietstoer na Kaapstad (Argus) deel te neem, kan Michiel van der Merwe kontak by (merwem@ngwps.co.za / 082 462 3529) of  vir René Veldsman (012 440 1705/ 082 3013 510).
*************************************************************
Wonderboompoort reël 'n Sendingkonferensie op 28 tot 30 Augustus 2009  
Tema:  “Een kudde met een herder”  na aanleiding van Joh 10:16.  Die fokus gaan val op die Afrika kerke en om hulle beter te verstaan

Spreker: Prof Dons Kritzinger met toeligting deur Pastore van Afrika Kerke

Bywoning van “night vigil” en kerkdiens

Koste; R100.00 per persoon (Verversings ingesluit)
Registrasie/inskrywing vind reeds om 18:00 op die 28 Augustus plaas
>>  Vir verdere besonderhede kontak:  ds Gawie Coetzee, sel 082 923 8536, e-pos gawiegc@telkomsa.net  of  die Wonderboompoort Kerkkantoor by tel 012-379 2464, e-pos wonderboompoort@gmail.com.  
*************************************************************
Ander nuus
Teologie=Univ van Pretoria - Uitnodiging na Openbare teologiese debat
*  Die huidige globale eknonomiese krisis raak almal van ons.  Oor die afgelope maande is die stelling dat gierigheid daarvoor geblameer kan word dikwels gemaak. Sommige van diegene wat so ‘n stelling maak, meen dat persoonlike gierigheid te blameer is, terwyl ander oordeel dat ons met ‘n ernstiger probleem te make het. Na laasgenoemde se mening lê gierigheid ten grondslag van die huidige stelsel van ekonomiese globalisering. 
*  Die Sentrum vir Publieke Teologie van die Fakulteit Teologie van die Universiteit van Pretoria bied op Donderdag 13 Augustus van 10:30 tot 12:20 ‘n openbare teologiese debat aan om by te dra tot groter helderheid oor die kwessie. Die debat vind plaas in Saal 2-27 van die Inligtingstegnologie (IT)-gebou op die hoofkampus van UP.
*  Aangeheg 'n uitnodiging met volledige besonderhede
*************************************************************
Teologie=Kovsies - Winter kan ‘n strawwe tyd vir baie mense wees. Die kerk kan ‘n belangrike rol in die lewe van armes speel. ‘n Navorsingsprojek onder die armes is onder internasionale aandag gebring waar die rol van die kerk uitgelig is. Gedurende ‘n winterweek is die identiteit van die kerk bespreek. Internasionale blootstelling verseker hoë kwaliteit opleiding aan die UV se Fakulteit Teologie. Studente word ook aan verskeie ervarings blootgestel om hul voor te berei op die wonderlike en soms oorweldigende taak om ‘n pastor te wees. Wanneer laas het u ‘n preek oor Hooglied gehoor? Dr Fischer gee ‘n nuwe manier om oor hierdie boek te dink en daaruit te preek. Internasionale medewerking met ander Teologiese instellings gee nuwe betekening aan die begrip “deel van die een liggaam van Christus”. Terwyl die natuur in die winter afskaal om net die absolute essensie te behou, kan dit ons inspireer om ook af te skaal en na te dink wie is die pastor/kerk/gelowige wat ek (nou) moet wees.  Redakteur: Lyzette Hoffman

>>  Lees meer in die nuutste Teologie@kovsies by http://www.ufs.ac.za/newsletter/newsletter.php?sid=98
*************************************************************
Ten slotte

‘n Ou probleem, veral vir die dames. Het net nie geweet dit is so algemeen nie … 
[image: image2.jpg]J .‘ g e
some cow turns up in
! an outfit exactly the
ours!





BYLAES
[image: image4.jpg]


Dear Colleague,

Although you know about Heartlines and may have played an active role in using the Heartlines films and resources in your community, very few of you have engaged with forgood yet - but we would really like this to change.

Forgood is a social network that uses the internet and sms to inform, inspire, guide and connect people to take action and make South Africa safer, healthier and friendlier. People and organisations are encouraged to join forgood and then use the information and ideas to change South Africa for good. We are especially passionate about the Church taking up this challenge and shining the light of Christ in a world that so desperately needs it. 

We are relaunching the forgood website and social networking platform so that it's more interactive, more contemporary and filled with practical ideas to inspire South Africans for good. There will be news, outreaches that you can get involved in, a place to promote events that you are organising, opportunities to express your opinion on blogs, stories to inspire and chances to network with other people or organisations doing good.

The revised site features diverse interest areas such as Health, Environment, Mentoring, Community Safety, HIV/AIDS, My Faith and a revised Youth section.

But WE NEED YOUR HELP in making the My Faith hub (the hub for all South African Christians and churches) an engaging, inspiring and informative site.

Could you help us in providing the following?

 1. NEWS
Anything taking place regionally or locally that relates to values in action, or issues of importance to Christians.

2. EVENTS
Any events (locally or nationally) pertaining to social transformation or values in action, or events of national importance.

3. SERMONS
If you delivered a sermon that inspires us to put our values in action, please send it to us!

4. SUCCESS STORIES
Are you, your home group, congregation or anyone else you know doing something for good? Share your story with us.

5. TESTIMONIES
Do you know of someone whose life has been transformed through someone else's act of kindness? Let us know!

For more information please email us at members@forgood.co.za.

The revised website will be up from 17 August at www.forgood.co.za, so visit the site to sign up, or sms the word GOOD to 32197 to join forgood.
And tell your friends about it!

We look forward to hearing from you.

In His Service,

The Heartlines Team 


To subscribe to HEARTLINES News for the Church and prayer updates click here 

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
Besluit van die Moderamen van die Algemene Sinode oor die verklaring van die moderators tov die Opstanding

Die Moderamen
1. het by sy vergadering kennis geneem van die afgelope verklaring van die moderators se “ Gesprek oor die opstanding”;
2. ondersteun die oproep van die moderators tot ‘n bepaalde styl in ons gesprekvoering met mekaar;
3. versoek sinodes om in hulle strukture ‘n proses te begin om aan die hand van die waardes van die Seisoen van Luister ‘n “gesprek oor ons gesprekke” te voer;
4. versoek ATLAS om in oorleg met die Taakspan vir Seisoen van Luister dringend met behulp van kundiges riglyne vir die gesprek te voorsien.
Carmelite
23-24 Junie 2009
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Die Moderamen van die Algemene Sinode en die inhoud van die Belydenis van Belhar

* Die Moderamen voel aan dat Suider-Afrika in meer as een opsig by ‘n kruispad gekom het.

* Die Moderamen bevestig die oortuiging dat die kerk in ‘n tyd soos hierdie gerig moet word deur die Skrif, die Heilige Gees, die profetiese stem van die een heilige en algemene Christelike kerk soos wat dit deur die eeue na ons toe kom, asook formuleringe soos dit veral tot uitdrukking kom in kerklike belydenisse.

* In die lig hiervan aanvaar die Moderamen van die Algemene Sinode, in lyn met die Algemene Sinode-besluite van 1998 en 2004, die Woord van God, die Drie Formuliere van Eenheid en die inhoud van die Belydenis van Belhar as rigsnoer vir ons besluite en optrede.

* Ons is oortuig daarvan dat ons bestaande belydenisse steeds die kernwaarhede van ons geloof op omvattende en beslissende wyse verwoord.

* Ons is oortuig daarvan dat die Belydenis van Belhar kernwaarhede verwoord wat aan ons Bybelse riglyne verskaf om van die belangrikste kontekstuele uitdagings van ons dag op Bybels-verantwoordbare wyse tegemoet te gaan. Ons aanvaar die Belydenis van Belhar as ‘n gawe om ons as gids op dié pad te begelei.

* Terselfdertyd hoop ons dat ‘n ernstige gesprek oor belydenisaangeleenthede in die nabye toekoms gevoer sal word om onder meer die huidige funksionering van ons bestaande belydenisskrifte te bespreek.

Carmelite

23-24 Junie 2009
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Kerk en Wetenskap

Standpunt van die Moderamen van die Algemene Sinode

Die vraag oor die aard van die verhouding tussen kerk en wetenskap speel van tyd tot tyd onderliggend 'n bepalende rol in die lewens van ons lidmate, waar hulle hulself ook al bevind in die diverse sektore van ons samelewing.  Dit is dan dat standpunte en argumente oor onderwerpe soos die evolusie (teorieë oor die ontstaan van die mens), die oerknal (teorieë oor die ontstaan van die skepping), en ander sake soos die invloed van gebed op (byvoorbeeld) reën, klimaatsverandering en dies meer, dikwels tot onverkwiklike gesprekke lei. 

Dit lê ten grondslag van die Gereformeerde tradisie dat onderrig en opvoeding, ook ten opsigte van die volle spektrum van die multidissiplinêre wetenskap, deel is van die kerk se roeping om sy lidmate te begelei tot verwondering oor die God van hierdie skepping/heelal, soos wat ons dan ook gereeld gelowig oor Hom bely.  

Alhoewel dit anders is as God se openbaarmaking deur Jesus Christus, is sy skepping ook 'n bepaalde openbaarmaking van die misterie en wonder van God self.  Die onvermoeide wyse waarop die kerk dan ook in sy geskiedenis die inisiatief geneem het tot die oprigting van skole en ander opvoedkundige inrigtings, is prakties tekenend van hierdie wedersydse respek tussen geloof en kennis. 

As sodanig ondersteun of onderskryf die kerk nie noodwendig bepaalde wetenskaplike teorieë nie – is hy trouens nie bevoeg om daaroor enige gesaghebbende uitspraak te maak nie. Ons beskou dan ook nie die Bybel as 'n handboek wat vir ons allerlei wetenskaplike uitsprake maak wat buite hierdie bundel geskrifte se historiese konteks lê nie.  Juis omdat ons respek het vir die teks van die Bybelse geskrifte, het ons respek vir die historiese konteks waarin hulle ontstaan het. 

Wat die kerk wel ondersteun en bely, is 'n bepaalde geloofsuitspraak, naamlik dat God die Skepper van hemel en aarde (heelal/veelal) is.  Wat is, het nie maar toevallig en spontaan gebeur nie. Oor hoedat hierdie skepping egter tot stand gekom het, asook die komplekse aard van al die wetmatighede waarbinne hierdie proses van skepping plaasgevind het en nog steeds ontwikkel en funksioneer, kan ons as gelowiges ons net verwonder, veral namate die verskillende wetenskaplike dissiplines dit verder aan ons ontvou. 

Dit is daarom jammer dat daar dikwels vanuit beide die kerklike, sowel as die wetenskaplike kontekste, uitsprake gemaak word wat dui op 'n onverkwiklike stryd tussen kerk en wetenskap, asof beide nie bepaalde uitdrukkings kan wees van God se onbeskryflike grootheid en mag nie.  


Die NG Kerk sal graag vanuit hierdie perspektief wil deel wees van die gesprek tussen kerk en wetenskap – en ons daardeur laat begelei in die hantering en beoordeling van sake wat met hierdie verhouding verband hou.

Carmelite

23-24 Junie 2009
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BM-Nuusbrief 12/2009
Jongste publikasie van Bybel-Media:

Missionary Perspectives in the New Testament teen R230 elk 

Met redakteurs J du Plessis, E Orsmond en HJ van Deventer.

Hierdie publikasie is bedoel om nuut te kyk na die huidige situasie en dit word met die volgende aanhaling aan die lesers bekendgestel:

“There is certainly a need for fundamental reflection on mission within our present context, where the church of Christ is called to witness in South Africa, Africa and the world.

Missionary Perspectives presents a picture as to how the New Testament treats the missionary challenges for congregations and the church in different contexts. 

Missionary Perspectives succeeds in showing that different New Testament writings treat the theme of mission differently.”

Hierdie puik teologiese publikasie is slegs by Bybel-Media beskikbaar. Skakel onverwyld 0860 26 33 42 óf stuur ‘n e-pos na: bestel@bmedia.co.za om jou kopie te bestel.

Mema-Media se jongste toevoeging tot unieke Kinder-CD’s:

Die helde van God – My eie Bybel-CD 5 teen R124,95

Hierdie CD vertel stories uit die Bybelboeke Josua, Rigters en Rut. Die 23 stories word in kleurvolle prentjies uitgebeeld en word saam met die teks wat op die skerm verskyn vertel, sodat die kind die storie sien en hoor.

Die teks en animasie is kleurvol en loop stadig genoeg dat kinders vanaf drie jaar dit kan volg. Aan die einde van elke storie is daar lekker aktiewe speletjies wat die kykertjie uitdaag om deel te neem terwyl hy of sy aspekte van die storie aanleer. Die CD waarborg baie ure se opbouende ervaring met die boodskap van die Bybel.

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Groete vanuit Wellington.

Hans Steyn
Hoof: Bemarking en Fondswerwing
E-pos: hans@bmedia.co.za 
Tel: 021 864 8223
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

INTERKERK GHOLFDAG


WIE MAG DEELNEEM?

Lidmate van enige gemeente

HOE SKRYF EK IN?

Faks jou naam of vierbal se name en kontaknommer (verkieslik ‘n selno.) na Frits

012-5462805 of E-pos na fanb@absamail.co.za. Gemeentes neem deel in spanne van 6 (ses). Maksimum 2 spanne per gemeente.  Enkel spelers kan deelneem buite span verband. Daar is vir 100 spelers by die gholfklub bespreek. Bespreek vroeg, ongelukkig kan die hoeveelheid spelers nie vermeerder word nie, indien ons vol bespreek is sal ons jou naam op ‘n waglys plaas.

DIE GHOLFDAG
· WANNEER: 18 September 2009.
· WAAR: Magaliespark Buiteklub

· REGISTRASIE:Vanaf 07:00 Afslaantye vanaf 07:30
· INSKRYWINGSGELD: R170 – Sluit in: Speelgeld - Braaipakkie en karretjie wat jy deel met iemand.
· KOMPETISIE FORMAAT: Individuele Stableford.
INTERKERK KOMPETISIE

6 Beste ind. tellings van elke gemeente sal gebruik word om die wen gemeente te bepaal. (Wissel trofee vir gemeente en medaljes vir wenspan en tweede span). Leier leraar van elke gemeente is spelende of nie spelende spankaptein.

PRYSE

Stel jy belang om op ‘n putjie te adverteer, te borg, of om van die pryse te borg? Kontak Frits by 0833080213 vir besonderhede.
Pryse soos volg: 1 tot 50, 4 x gelukkige trekkings en 5 x Kortgate.

Indien van die pryse geborg word sal meer pryse uitgegee word.

VIERBALLE EN AFSLAANTYE

Afslaantye sal vanaf 10 September by Frits tel. No. 012-5465721 of 0833080213 beskikbaar wees. Afslaantye sal per SMS gestuur word aan persone wie selnommers verskaf het. 
PRYSUITDELING

Halfuur na laaste vierbal klaar is, sal prysuitdeling ±15:00 begin. Elke vierbal braai hulle vleis self na voltooiing van die spel en kuier saam met ander spelers. “Vuur”, sous en pap sal voorsien word! Bring eetgerei en eie drinkgoed. 
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
UITNODIGING NA OPENBARE TEOLOGIESE DEBAT OOR DIE STELLING:

“DIE PRIMÊRE OORSAAK VAN DIE HUIDIGE GLOBALE EKONOMIESE KRISIS IS GIERIGHEID” DONDERDAG 13 AUGUSTUS BY TUKKIES

Die huidige globale ekonomiese krisis raak almal van ons. Oor die afgelope maande is die stelling dat gierigheid daarvoor geblameer kan word dikwels gemaak. Sommige van diegene wat so ‘n stelling maak, meen dat persoonlike gierigheid te blameer is, terwyl ander oordeel dat ons met ‘n ernstiger probleem te make het. Na laasgenoemde se mening lê gierigheid ten grondslag van die huidige stelsel van ekonomiese globalisering. Die Sentrum vir Publieke Teologie van die Fakulteit Teologie van die Universiteit van Pretoria bied op Donderdag 13 Augustus van 10:30 tot 12:20 ‘n openbare teologiese debat aan om by te dra tot groter helderheid oor die kwessie. Die debat vind plaas in Saal 2-27 van die Inligtingstegnologie (IT)-gebou op die hoofkampus van UP.

Deelnemers aan die debat is: mnr. Dawie Klopper, ‘n ekonoom verbonde aan PSG Konsult, dr Dion Forster, direkteur van die beweging “Unashamedly ethical”, prof Deon Rossouw, hoof van die Departement Filosofie aan Tukkies en tot onlangs president van die “International Society for Business and Economic Ethics” en dr Vuyani Vellem, adjunk uitvoerende direkteur van die Suid Afrikaanse Raad van Kerke. Hulle het uiteenlopende beskouinge en behoort vir ‘n lewendige debat te sorg.

U word hartlik uitgenooi om die debat by te woon en sommer ook ‘n paar vriende en gemeentelede wat in die onderwerp geïnteresseerd is, saam te bring. Indien u enige navrae het, kan u gerus met mev. Daleen Kotzé skakel (tel: 012-420 2348; e-pos: daleen.kotze@up.ac.za).

Prof  Etienne de Villiers

Direkteur: Sentrum vir Publieke Teologie
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++






